
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শ্রেষ্ঠ কবিতা

৫১




আচম্বিতে  সঙ্গোপনে

ঝলমলিয়ে  পূবের কোণে

উঠলো চাঁদা  গগনতলে;
নৌকা চলে
নৌকা চলে।


নৌকা চলে  নীরব-সাঁঝে

নদীর জলে  স্রোতের মাঝে,

চাঁদের আলোর  ঝলক ঝলে;
নৌকা চলে
নৌকা চলে।


আঁধার ঠেলে  জ্যোৎস্না নামে,

নৌকা চলে  দূরের গ্রামে,

‘বদর বদর’  মাল্লা বলে
নৌকা চলে
নৌকা চলে।


মাল্লা মাঝি  আকুল প্রাণে

উঠছে মেতে  বাউল গানে,

বৈঠা মারে  গায়ের বলে;
নৌকা চলে
নৌকা চলে।


যাচ্ছে বধু  শ্বশুরঘরে

জলের পথে  নৌকা চ’ড়ে,

অশ্রু ঝরে  ওই বিরলে;
নৌকা চলে
নৌকা চলে।

